
	6.5 ᑲᑎᒪᔾᔪᓯᐊᖅᑖᓄᑦ ᐊᑭᓕᐅᑕᐅᕙᒃᑐᑦ
	6.5.1 ᑲᑎᒪᔾᔪᓯᐊᖅᑖᖅᑎᑦᑎᓕᕈᕕᑦ ᑐᙵᓱᒃᑎᑦᑎᔨ ᐊᑐᕆᐊᖃᖅᐳᖅ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᑦ ᑲᑎᒪᔨᖏᓐᓄᑦ ᐊᖏᖅᑕᐅᓯᒪᔪᓂᒃ ᐊᑭᖏᓐᓂᒃ. ᐅᓄᙱᓛᖑᔪᓐᓇᖅᑐᖅ ᑲᑎᒪᔾᔪᓯᐊᕐᒧᑦ ᐅᓪᓘᑉ−ᓇᑉᐸᖓᓂᒃ ᐊᑭᓕᖅᓱᖅᑕᐅᓗᓂ.
	6.5.2 ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᑦ ᑲᑎᒪᔨᖏᑦ ᖃᔅᓯᐅᓂᖏᓐᓂᒃ ᐊᖏᖅᑕᐅᓯᒪᔪᑦ ᓇᓗᓇᐃᖅᓯᒪᔪᑦ ᐅᐃᒍᖓᓂ A−ᒥ ᑕᕝᕙᓂ ᑎᓕᓯᔾᔪᑕᐅᔪᒥ.
	6.5.3 ᑎᑎᕋᕐᕕᖓ ᑮᓇᐅᓕᕆᔨᒻᒪᕆᐅᑉ ᕿᒥᕐᕈᖃᑦᑕᕐᓂᐊᖅᑐᑦ ᖃᔅᓯᐅᓂᖏᓐᓄᑦ ᐅᑭᐅᑦ ᐱᖓᓱᑦ ᓈᔭᕌᖓᑕ, ᐅᕝᕙᓘᓃᑦ ᑐᖔᒎᔪᓐᓇᕆᓪᓗᓂ ᑎᓕᔭᐅᒍᓂ ᑮᓇᐅᔭᓕᕆᔨᒻᒪᕆᒃ ᕿᒥᕐᕈᖁᔭᐅᓗᓂ.
	6.5.4 ᒥᓂᔅᑕᐅᔪᖅ ᐊᑭᓖᔪᒪᒍᓂ ᑲᑎᒪᔾᔪᓯᐊᕐᓂᒃ ᖁᕝᕙᓯᖕᓂᖅᓴᐅᒃᐸᑕ ᐊᑭᓕᖅᓲᑕᐅᒐᔪᒃᑐᓂᒃ ᐊᖏᖅᑕᐅᓲᓂᒃ ᖃᔅᓯᐅᔪᓐᓇᕐᓂᕋᐃᔪᓂᒃ, ᑲᑎᒪᔨᖏᑦ ᖃᔅᓯᐅᓂᖓᓂ ᐊᖏᖅᓯᒪᔭᕆᐊᖃᕋᔭᖅᑐᑦ ᐱᓕᕆᖃᑕᐅᔪᓄᑦ ᓂᓪᓕᐅᑎᒋᓚᐅᙱᓐᓂᖏᓂ ᖃᐃᖁᔭᐅᓯᒪᔪᓄᑦ ᐃᓚᐅᔪᓄᑦ ᐅᕝᕙᓘᓐᓃᑦ ᐊᑭᓖᒃᑲᓐᓂᕈᒪᓂᕋᕐᓗᓂ.
	6.6 ᑲᑎᒪᐅᓯᐊᖃᑦᑕᖅᑐᑦ ᐃᓄᐃᑦ ᐊᔾᔨᐅᙱᑦᑐᒃᑯᑦ ᐱᔨᑦᑎᕋᕐᓂᖏᓐᓄᑦ ᐃᓕᓴᖅᓯᔾᔪᑕᐅᓪᓗᓂ ᖃᓄᐃᓕᐅᖅᑎᑦᑎᖃᑕᐅᔪᓂᒃ ᐱᓕᕆᖃᑕᐅᓲᑦ, ᑕᐃᒪᐃᒻᒪᑦ ᐃᖅᑲᓇᐃᔭᖅᑎᐅᓕᙱᑦᑐᖅ ᐱᔨᑦᑎᕋᖅᑎᒋᔭᐅᔪᖅ ᐊᒻᒪᓗ ᐊᖏᖃᑎᒌᖕᓂᒃᑯᑦ ᐱᓕᕆᖃᑎᒌᖕᓂᕐᒧᑦ ᐃᖏᕐᕋᑎᑦᑎᔨᐅᑐᐃᓐᓇᖅᐳᖅ.
	6.7 ᐃᓄᖕᒥᒃ ᐱᔨᑦᑎᕋᖅᑐᖃᐃᓐᓇᖃᑦᑕᖅᐸᑦ ᒐᕙᒪᒃᑯᓐᓄᑦ, ᐱᔨᑦᑎᕋᖅᑎᐅᖃᑦᑕᖅᐸᑦ ᓇᓗᓇᐃᖅᑕᐅᓯᒪᔪᑦ ᐱᓕᕆᐊᑦ ᓯᓚᑖᒍᑦ, ᓯᕗᓂᐊᒍᓪᓘᓐᓃᑦ ᐊᖏᖅᓯᒪᒃᐸᑦ ᐊᑭᓕᖅᓱᐃᓂᕐᒧᑦ ᐊᑐᕆᐊᓕᖏᓐᓂᒃ, ᒪᓕᒐᖅᑎᒍᑦ ᐱᓕᕆᖃᑎᒌᖕᓂᐊᖅᐳᑦ ᖃᓄᐃᑦᑑᓂᖓᓂ.  ᑕᐃᒪᐃᑦᑐᓂᑦ, ᒐᕙᒪᒃᑯᑦ ᐊᑐᕐᓂᐊᖅᐳᑦ ᐃᒻᒥᒃᑰᖅᑐᓄᑦ ᐱᔨᑦᑎᕋᕐᓂᕐᒧᑦ ᐊᖏᖃᑎᒌᒍᑎᓂᒃ.
	 ᑕᑯᒋᐊᕐᓗᒍ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 808-5 ᐃᒻᒥᒃᑰᖅᑐᓄᑦ ᐱᔨᑦᑎᕋᕐᓂᕐᒧᑦ ᐊᖏᖃᑎᒌᒍᑎᑦ ᑐᓴᒃᑲᓐᓂᕈᓐᓇᕐᓂᐊᕋᕕᑦ.
	6.8 ᑲᑎᒪᔾᔪᓯᐊᖅᑐᖃᔾᔮᙱᑦᑐᖅ ᐃᓄᖕᒥᒃ ᐊᑭᓕᖅᓱᖅᑕᐅᕌᓂᒃᐸᑦ ᐊᓯᐊᓂᒃ ᑎᒥᐅᔪᒥᒃ ᑲᑎᒪᐅᓯᐊᒃᓴᓂᒃ, ᐊᑭᓕᖅᑕᐅᔾᔪᑎᓂᒃ, ᐊᓯᐊᒍᓪᓘᓐᓃᑦ ᐊᑭᓕᖅᑕᐅᔾᔪᑎᒥᒃ ᑖᔅᓱᒧᖓᑦᑕᐃᓐᓇᖅ ᐱᓕᕆᖃᑎᒌᖕᓂᐅᑐᐊᖅᐸᑦ.
	6.9 ᐃᖅᑲᓇᐃᔭᖅᑎᑦ ᒐᕙᒪᒃᑯᓐᓄᑦ ᐱᔪᓐᓇᙱᑦᑐᑦ ᑲᑎᒪᔾᔪᓯᐊᕐᓂᒃ ᑭᓯᐊᓂ ᖃᓄᐃᓕᐅᖅᑐᓂᑦ ᐱᔨᑦᑎᕋᖅᐸᑦ ᐃᓛᒃᑯᖓᔪᑯᑦ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑕ ᓯᓚᑖᒍᑦ. ᐃᖅᑲᓇᐃᔭᖅᑎᐅᔪᑦ ᑕᒪᐃᓐᓂᒃ ᐃᖅᑲᓇᐃᔭᖅᑎᐅᓂᕐᒧᑦ ᐊᑭᓕᖅᓱᖅᑕᐅᓗᑎᒃ ᐊᒻᒪ ᐊᑕᐅᑦᑎᒃᑯᑦ ᑲᑎᒪᔾᔪᓯᐊᖃᑦᑕᕐᓗᑎᐅᔭᕆᐊᖃᙱᑦᑐᑦ ᑖᓱᒧᖓᑦᑕᐃᓐᓇᖅ ᐱᔨᑦᑎᕋᖅᑕᐅᔾᔪᑎᒧᑦ.
	6.9.1 ᑕᐃᒪᓕ ᐃᖅᑲᓇᐃᔭᖅᑎᐅᔪᒥᒃ ᑲᑎᒪᔾᔪᓯᐊᕐᓂᖅᐸᑦ ᐱᔮᖅᑯᑎᒎᙱᑦᑐᖅ, ᒐᕙᒪᒃᑯᓐᓄᑦ ᐊᑭᓕᒃᓴᐅᓕᕋᔭᕐᒪᑦ ᐅᑎᖅᑎᑕᐅᔭᕆᐊᖃᖅᖢᓂᓗ ᑎᒥᐅᔪᒧᑦ ᐊᑭᓖᓚᐅᖅᑐᒧᑦ.
	6.10 ᑲᓇᑕᒥ ᑖᒃᓰᔭᐃᔨᒻᒪᕆᒃᑯᑦ ᑕᐅᑐᒃᑐᐃᑦ ᑲᑎᒪᐅᓯᐊᖑᕙᒃᑐᓂᒃ ᐊᑭᓕᖅᓲᑕᐅᕙᖕᓂᖏᓐᓂᒃ ᑖᒃᓰᔭᖅᑕᐅᓪᓗᑎᒃ. ᑐᙵᓱᒃᑎᑦᑎᔨᑦ ᐱᓕᕆᔾᔪᓯᖃᖅᑐᑦ ᐊᑭᓖᓕᕌᖓᒥᒃ ᑲᑎᒪᐅᓯᐊᕐᓂᒃ ᑎᑎᖅᑲᓕᕆᓃᑦ ᓈᒻᒪᒃᑑᓪᓗᑎᒃ ᐊᑭᓕᖅᓱᐃᔾᔪᑎᑎᒍᑦ ᐲᔭᐃᕝᕕᐅᔭᕆᐊᖃᓲᖑᒋᓪᓗᑎᒃ ᐊᑭᓕᖅᓲᑎᑎᑐᑦ.
	6.11 ᖃᐃᖁᔭᐅᓯᒪᔪᖃᕐᓂᖅᐸᑦ ᐱᓕᕆᐊᖑᔪᒧᑦ ᐊᐅᓪᓚᕆᐊᖃᕐᓗᓂ ᐃᓚᒋᔭᐅᓂᐊᕐᓂᕐᒥᓄᑦ ᑕᐃᒃᑯᐊ ᐃᖏᕐᕋᑎᑦᑎᔪᑦ ᑮᓇᐅᔭᑎᒍᑦ ᐊᖏᕈᑕᐅᓯᒪᕙᒌᖅᑐᓂᒃ ᐅᑎᖅᑎᑦᑎᔪᓐᓇᕋᔭᖅᑐᑦ ᐊᑭᓕᖅᓲᑕᐅᔭᕆᐊᓕᖕᓄᑦ ᒪᓕᑦᑎᐊᑐᐊᖅᐸᑕ ᐱᓕᕆᔾᔪᓯᕐᓂᒃ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑕ ᑎᓕᐅᖅᑐᕈᑎᖏᓐᓂᒃ ᐊᒻᒪᓗ ᑮᓇᐅᔭᓕᕆᓂᕐᒧᑦ ᒪᓕᒋᐊᓕᖕᓂᒃ.
	 ᑕᑯᒋᐊᕐᓗᒍ ᑮᓇᐅᔭᓂᒃ ᐊᐅᓚᑦᑎᔾᔪᑎᓄᑦ ᐊᑐᐊᒐᕐᒧᑦ 820-1 ᐃᖅᑲᓇᐃᔭᕆᐊᖅᑐᕐᓂᕐᒧᑦ ᐊᐅᓪᓚᖃᑦᑕᕐᓂᖅ.
	6.12 ᓇᓗᓇᐃᖅᑕᐅᓯᒪᑦᑎᐊᕌᖓᑦ ᓈᒻᒪᒃᑑᓗᓂᓗ, ᓯᕗᓕᖅᑎᒋᔭᐅᔪᖅ (ᓲᕐᓗ, ᐃᒃᓯᕙᐅᑕᖅ, ᑮᓇᐅᔭᖃᖅᑎᑦᑎᔪᑦ ᐃᖏᕐᕋᑎᑕᐅᔪᒧᑦ, ᐊᓯᖏᓪᓗ) ᐊᑭᓖᔪᓐᓇᖅᑐᑦ ᐅᓪᓗᕐᒧᑦ ᐊᑕᐅᓯᕐᒧᑦ ᐅᐸᒍᑎᔪᓐᓇᕐᓂᐊᕐᒪᑦ ᐱᓕᕆᐊᖃᕐᓂᐅᔪᒧᑦ.
	6.13 ᐊᐅᓚᑦᑎᔩᑦ ᑮᓇᐅᔭᓕᕆᓂᕐᒧᑦ ᑎᑎᕋᕐᕕᖓᑦ ᐃᖏᕐᕋᑎᑦᑎᔨᐅᔪᑦ ᐱᓕᕆᐊᖑᔪᒥᒃ ᐅᕝᕙᓘᓃᑦ ᓇᓕᐊᒃ ᑎᒥᐅᔪᖅ ᐊᖏᖅᓯᕙᒌᕈᓐᓇᖅᑐᑦ ᑐᖏᖔᖓᒍᑦ ᐊᑭᓖᕙᒌᕐᓗᑎᒃ ᑖᓐᓇ ᖃᐃᓯᒪᔭᕆᐊᓕᒃ ᐅᐸᒍᑎᔪᓐᓇᔾᔮᙱᑉᐸᑦ ᐊᑭᓕᖅᑕᐅᕙᒌᙱᒃᑯᓂ ᓇᓗᓇᐃᒃᑯᑎᖃᑦᑎᐊᕐᓗᓂᓗ. ᖃᐅᑕᒫᖑᒐᓗᐊᖅ, ᓯᕗᓂᖔᖓᒍᑦ ᐊᑭᓖᕙᒌᖃᑦᑕᖁᔨᓐᓇᙱᑦᑑᒐᓗᐊᖅ ᐃᓕᖅᑯᓯᕆᔭᐅᓗᓂᓗ.
	6.14 ᑐᙵᓱᒃᑎᑦᑎᔨᑦ ᐱᓕᕆᐊᖃᖅᐳᕐᓕ ᐱᒋᐊᖅᓯᓂᕐᒥᒃ, ᐊᐅᓚᑦᑎᓂᕐᒥᒃ, ᐊᒻᒪ ᐅᓂᒃᑲᐅᓯᖃᕐᓂᕐᒥᒃ ᐅᑎᖅᑎᑕᐅᔪᕕᓂᕐᓂᒃ ᐊᑭᓕᐅᑕᐅᓗᐊᖅᑐᕕᓂᐅᔪᖃᖅᑎᓪᓗᒍ.

